
Hausnarketa kritikoa
Gizarte entitateen eta instituzio publikoen baitan, gure esku-hartze 
ereduetako praktiken eta zereginen inguruan kritikoki hausnartu 
behar dugu, «ikuspegia handitzeko begirada zabaldu» ahal izateko 
eta onartzeko pertsona bakoitzak nahi duen bizitza bizitzeko dituen 
aukera, gaitasun eta mugak eta munduan harremanak izateko modua 
bakarrak direla. Testuinguru bakoitzean zapalketaren dinamikak 

eta elkarguneak ulertzean, kolektibo- eta pertsona-mailan, artatutako pertsona 
bakoitzaren behar zehatzei erantzuna emateko esku-hartze estrategiak sortzea 
erraztuko dugu, hala, guztiek eskubide osoak izatera hurbiltzeko.

Sarean lan egitea
Esku-hartze sozialerako modu berriak kolektiboki eta parte hartze 
prozesuen bidez eraikitzea posiblea da, intersekzionalitateko 
ikuspuntua modu teoriko edo praktikoan jorratzen dugun entitate, 
instituzio eta pertsonak artikulatu eta batak bestearengandik ikasten 
badugu, esperientziatik eta hausnarketa kritikotik indarrak batzeko, 
pertsona guztiek baldintza berdinekin eskubideak eta bizitza duina 
osotasunean izateko helburuarekin. 

Gizarte-justizia
Pertsona bakoitzaren egoera zaurgarria ezagutzea lortzea esku-hartze sozialerako gakoa 
da. Ezinbestekoa da baldintza administratibo, legal, sozial eta kulturalak kontuan hartzea, 

baita esperientzia subjektiboa eta ezbeharrari aurre egiteko bakoitzak dituen 
ahalmenak ere. Artatzen ditugun pertsonentzat ezinbestekoa da laguntza eta 
zerbitzuak humanizatzea. Gainera, migratzaileek batzuetan duten laguntza-
sarearen gabezia areagotu egiten da dibertsitate funtzionala fisikoa, kognitiboa 
eta sentsoriala duten pertsonen kasuan edo ama bakarra duten familien kasuan, 
zeinetan (normalean) emakumeek seme-alabak zaintzeko ardura guztia duten. 
Horrek zama psikologikoa gehitzea suposatzen du eta eguneroko bizitzaren 
oinarrizko ekintzak zaildu ditzake. Artatzen ditugun pertsonentzat ezinbestekoa 
da arreta integrala eta kalitatezko zerbitzuak eskaintzeko konpromisoa hartzea.

Parte hartzea
Gizarte-entitateek eta instituzio publikoek espazio seguruak antolatzeko 
konpromisoa hatu behar dugu, aldez aurretik jatorriagatik, arrazagatik, 
etniagatik, egoera administratiboagatik, dibertsitate funtzional fisikoagatik, 
kognitiboagatik eta sentsorialagatik edota sexu-orientazioagatik edo 
genero-identitate ez normatiboagatik baztertuta izan direnentzat; horrela, 

haien migrazio-prozesuetan subjektu politiko aktibo gisa parte hartu ahal dezaten, 
zenbait faktoreren eragina duten bizi-esperientzia zehatzetatik abiatuta gizarteratze 
prozesuetan lagundu ahal izateko. Hala, diskriminazio espazioak inklusio espazio 
bihurtzeko ekintza eta tresna proposamenak eraikitzea erraztuko dugu. 

Formakuntza
Entitate eta instituzioetako lantaldeek formakuntza zehatza izan behar dute 
migratzaileen, errefuxiatuen edota arrazializatuen gizarteratze prozesuetan 
eragina duten egoeren inguruan, hala nola aniztasun kulturala, dibertsitate 
funtzional fisikoa, kognitiboa edo sentsoriala edota LGBTQ+ kolektiboko faktore 

adierazgarriak. Formakuntza ikuspuntu intersekzional, anitz eta kritikotik egin behar da, 
guztiok oinarrizko gizarte eskubideez gozatzea eragozten duten gizarte-arazoak jorratu 
ahal izateko. Hau da, lan egiten duten errealitatearentzako aproposak izatea esku-
hartze sozial aproposagoa ulertu/konektatu/sentitu/heltzeko eta egiteko. 

Datuak
Errealitatea ezagutzeko eta konponbide aproposak bilatzeko instituzio 
eta entitateek datu integralak biltzea beharrezkoa da. Horrela esku-
hartze estrategiak hobeto egin ahal izango dira, zehazki kolektibo horren 
eta orokorrean egoera zaurgarrian dauden pertsonen bizi-baldintzak 
eta aukerak hobetzeko. Horrez gain, oso zaila da egoera administratibo 
irregularrean dauden pertsonekin lotutako datu ofizialak lortzea, are 
gehiago egoera horri parte hartze espazioetara sartzeko zailtasunak 
gehitzen badira, izan desgaitasun fisikoagatik, kognitiboagatik edo gizarte-
diskriminazioagatik. 

Irisgarritasun unibertsala
Arkitektonikotik haratago irisgarritasuna bermatzeko, dibertsitate funtzionala 
duten migratzaileek,errefuxiatuek, arrazializatuek edozein dibertsitate 
funtzionalarekin edota LGBTQ+ kolektibokoek parte hartzea ezinbestekoa da, baita 
sarrera arazoak eta diskriminazio modu desberdinak jasaten dituzten pertsonek 
ere. Kontuan hartu behar dira hizkuntza desberdinen arteko interpretazio eta 
itzulpen tresnak, testua handitzea eta webguneen kontraste handiak, azpitituludun 
eta zeinu-hizkuntzadun bideoak, braillea erabiltzea eta irakurketa errazdun 
dokumentuak, hizkera inklusiboa erabiltzea, eta arrakala digitala murrizteko 
estrategiak, maila instituzionalean tresna telematikoak erabiltzea ohikoa baita.

Prozedurak sistematizatzea
Alde batetik, egoera administratibo eta eskubide gauzatu ahal 
izateko egoera desberdinek suposatzen dutena azaltzeko 
dokumentuak edo gidak izatea gakoa da, eta, beste alde batetik, 
Bizkaiko eta Euskal Autonomia Erkidegoko baliabide-sareen 
ingurukoak, ikuspuntu unibertsaletik eta pertsona guztientzat 
aniztasunean eskuragarri izateko eratuak.

Prozedurak berrikustea
Dibertsitate funtzional fisiko, kobnitbo edo sentsorial bat duten 
pertsona migratuek,errefuxiatuak edota arrazializatuak ez dute 
eskubide-berdintasunik; izan ere, askotan ezin dituzte eskura 
dituzten baliabideak, ez baitute baliabide espezializatuetara 
eskubide osoz iristeko egoitza-baimenik.

Konpromisoa eta 
erantzunkidetasuna
Bizkaia eta Euskal Autonomia Erkidegoan egoera 
zaurgarrian dauden pertsona guztien giza eskubideak 
betetzeko asmoarekin aurrera egiteko konpromisoa eta 
erantzunkidetasuna hartu behar dute gizarte-entitateek, 
instituzio publikoek eta gizarte osoak.

EKINTZA ETA TRESNA PROPOSAMENEN DEKALOGOA
diskriminazio espazioak inklusio espazio bihurtzea ahalbidetzeko, Bizkaian desgaitasunaren, dibertsitate funtzional fisiko, 

kognitibo edo sensorialaren, kultura-aniztasunaren eta genero-aniztasuna ardatzak eskubideak gauzatzeko traba izan ez daitezen.

Pertsona errefuxiatua eta funtzionalki askotarikoa izatea proiektuan parte 
hartzen duten erakundeen lanaren eta gogoeten ondoriozko dekalogoa

